
Annotatsiya: Ushbu maqola yashil iqtisodiyotga o‘tish jarayonida rivojlangan mamlakatlar tajribasining iqtisodiy 
ahamiyati va amaliy samaradorligini o‘rganishga bag‘ishlangan. Tadqiqotning asosiy maqsadi Germaniya, Skandinaviya 
mamlakatlari va Janubiy Koreya kabi davlatlarda yashil innovatsiyalar, qayta tiklanuvchi energiya manbalari hamda 
resurslardan samarali foydalanish asosida erishilgan iqtisodiy natijalarni tahlil qilish va ushbu tajribalarni rivojlanayotgan 
mamlakatlar, xususan O‘zbekiston iqtisodiyoti sharoitida qo‘llash imkoniyatlarini aniqlashdan iborat. Tadqiqot natijalari 
shuni ko‘rsatadiki, yashil iqtisodiyot modeli energiya tejamkorligini oshirish, ishlab chiqarish xarajatlarini qisqartirish, 
yangi ish o‘rinlari yaratish va uzoq muddatli barqaror iqtisodiy o‘sishni ta’minlashda muhim rol o‘ynaydi. Rivojlangan 
mamlakatlarda yashil iqtisodiy siyosatni izchil amalga oshirish davlat va xususiy sektor o‘rtasidagi samarali hamkorlik, 
investitsiya muhitini yaxshilash va innovatsion texnologiyalarni keng joriy etish orqali amalga oshirilayotganligi aniqlangan. 
Maqolada xorijiy tajribalarni milliy iqtisodiyotga moslashtirish bo‘yicha amaliy tavsiyalar ishlab chiqilib, yashil iqtisodiyotga 
o‘tishning iqtisodiy samaradorligini oshirishga qaratilgan zamonaviy yondashuvlar taklif etiladi.

Kalit soʻzlar: yashil iqtisodiyot, barqaror rivojlanish, yashil innovatsiyalar, qayta tiklanuvchi energiya manbalari, resurslardan 
samarali foydalanish, iqtisodiy o‘sish, xorijiy tajriba, ekologik siyosat, energiya tejamkorligi.
Abstract: This article examines the economic significance and practical effectiveness of utilizing the experience of 
developed countries in the transition to a green economy. The main objective of the study is to analyze the economic 
outcomes achieved in countries such as Germany, the Scandinavian states, and South Korea through the implementation 
of green innovations, renewable energy sources, and efficient resource use, as well as to identify the possibilities for 
adapting this experience to the economic conditions of developing countries, particularly the Republic of Uzbekistan. The 
research findings indicate that the green economy model plays a significant role in enhancing energy efficiency, reducing 
production costs, creating new employment opportunities, and ensuring long-term sustainable economic growth. It has 
been determined that the consistent implementation of green economic policies in developed countries is achieved 
through effective cooperation between the public and private sectors, improvement of the investment climate, and the 
widespread adoption of innovative technologies. The article proposes practical recommendations for adapting foreign 
experience to the national economy and presents modern approaches aimed at increasing the economic efficiency of the 
transition to a green economy.

Key words: green economy, sustainable development, green innovations, renewable energy sources, efficient resource 
use, economic growth, foreign experience, environmental policy, energy efficiency.
Аннотация: Данная статья посвящена изучению экономической значимости и практической эффективности 
использования опыта развитых стран в процессе перехода к зелёной экономике. Основной целью исследования 
является анализ экономических результатов, достигнутых в таких странах, как Германия, государства Скандинавии 
и Южная Корея, на основе внедрения зелёных инноваций, возобновляемых источников энергии и эффективного 
использования ресурсов, а также определение возможностей адаптации данного опыта к условиям экономики 
развивающихся стран, в частности Республики Узбекистан. Результаты исследования показывают, что модель 
зелёной экономики играет важную роль в повышении энергоэффективности, снижении производственных 
издержек, создании новых рабочих мест и обеспечении долгосрочного устойчивого экономического роста. 
Установлено, что последовательная реализация зелёной экономической политики в развитых странах 
осуществляется посредством эффективного взаимодействия государственного и частного секторов, улучшения 
инвестиционного климата и широкого внедрения инновационных технологий. В статье разработаны практические 
рекомендации по адаптации зарубежного опыта к национальной экономике и предложены современные подходы, 
направленные на повышение экономической эффективности перехода к зелёной экономике.

Ключевые слова: зелёная экономика, устойчивое развитие, зелёные инновации, возобновляемые источники 
энергии, эффективное использование ресурсов, экономический рост, зарубежный опыт, экологическая политика, 
энергоэффективность.

K I R I S H
Global miqyosda yashil iqtisodiyotga o‘tish iqtisodiy o‘sish, atrof‑muhitni muhofaza qilish va ijtimoiy 

barqarorlikni birlashtiruvchi strategik model sifatida e’tirof etilmoqda. Ko‘pgina rivojlangan mamlakatlarda 
yashil iqtisodiyot siyosatlari energiya samaradorligi, qayta tiklanadigan energiya manbalarini keng joriy etish, 
atrof‑muhitga zarar keltiruvchi zaharli emissiyalarni kamaytirish orqali iqtisodiy raqobatbardoshlikni oshiradi. 
[1] Xususan, “Iqtisodiy hamkorlik va taraqqiyot tashkiloti”ga a’zo davlatlarda ekologik barqaror energiya 
manbalariga o‘tish va aholining yuqori ta’lim darajasi mamlakatning iqtisodiy o‘sishi bilan birga atrof‑muhitni 
saqlashni hisobga olgan “yashil YaIM”ni oshirishda muhim omil sifatida aniqlangan. [2] Yashil iqtisodiyot modeli 
nafaqat global iqlim maqsadlariga erishish, balki iqtisodiy o‘sish uchun ham yangi infratuzilma va ish o‘rinlari 
yaratish imkonini beradi. [3] 

O‘zbekiston ham yashil iqtisodiyotga o‘tishni milliy taraqqiyot strategiyasining ustuvor yo‘nalishiga aylantirdi. 
Prezidentning 2019‑yil 4‑oktabrdagi PQ‑4477‑sonli qarori bilan 2019–2030‑yillar uchun “Yashil iqtisodiyotga 
o‘tish strategiyasi” tasdiqlandi, bu iqtisodiyotning barqaror rivojlanishi uchun energiya samaradorligini oshirish, 
resurslardan oqilona foydalanish hamda emissiyalarni kamaytirish kabi maqsadlarni belgilaydi. [4] 

Keyinchalik Prezident tomonidan 2022‑yil 22‑dekabrda qabul qilingan PP‑436‑sonli farmon esa yashil 
iqtisodiyotga o‘tish jarayonini shaffof monitoring va hisobot tizimi orqali 2030‑yilgacha amalga oshirish bo‘yicha 
chora‑tadbirlarni belgilaydi. Shuningdek, “O‘zbekiston–2030” strategiyasi doirasida qayta tiklanadigan energiya 
yanada keng qo‘llanilishi, ekologik barqaror shahar va infratuzilmalarni rivojlantirish rejalashtirilmoqda. [5]

Rivojlangan mamlakatlarning tajribasi shuni ko‘rsatadiki, yashil iqtisodiyotga o‘tish makroiqtisodiy 
barqarorlikni mustahkamlash, tabiiy resurslardan samarali foydalanish va innovatsion yechimlarni jalb etish 
orqali uzoq muddatli iqtisodiy o‘sishga hissa qo‘shadi. [6] Bu jarayonda energiya sektori transformatsiyasi, yashil 
moliya va iqtisodiy mexanizmlarning integratsiyasi muhim rol o‘ynaydi. [7] MDH kontekstida yashil iqtisodiyotga 
o‘tishning imkoniyatlari va cheklovlari keng tahlil qilingan bo‘lib, bu tadqiqotlar mintaqaviy hamkorlik va resurs 
almashinuviga asoslangan siyosatlarni taklif etadi. [8]

Mahalliy ilmiy adabiyotda ham yashil iqtisodiyotga o‘tish jarayoni tahlil qilingan, unda O‘zbekiston 
sharoitida qayta tiklanadigan energiya, resurs samaradorligi va sog‘lom atrof‑muhit tamoyillari asosida iqtisodiy 
diversifikatsiya va barqaror o‘sishga erishish yo‘llari ko‘rib chiqiladi. [9] Shu bois, rivojlangan mamlakatlar 
tajribasi O‘zbekistonning yashil iqtisodiyot strategiyasini shakllantirish va amalga oshirish jarayonida amaliy 
yo‘l‑yo‘riqlarni beradi hamda milliy siyosatning samaradorligini oshirishga xizmat qiladi. Mazkur maqola global va 
MDH mamlakatlaridagi yashil iqtisodiyotga o‘tish tajribasini o‘rganish, uni O‘zbekiston sharoitiga moslashtirish 
va amaliy tavsiyalar ishlab chiqishga qaratilgan.

M A V Z U G A  O I D  A D A B I Y O T L A R  T A H L I L I
So‘nggi tadqiqotlar shuni ko‘rsatadiki, yashil iqtisodiyotga o‘tish nafaqat ekologik barqarorlikka erishish 

balki iqtisodiy rivojlanishni qo‘llab‑quvvatlashda ham muhim rol o‘ynaydi. “Iqtisodiy hamkorlik va taraqqiyot 
tashkiloti”ga a’zo mamlakatlarda energiya manbalarini qayta tiklanadigan tizimlarga o‘tkazish, ta’lim darajasini 
oshirish va kapital investitsiyalarni jalb etish orqali “yashil YaIM” (green GDP) ko‘rsatkichlari sezilarli darajada 
yaxshilanganligi aniqlangan. Xususan, energiya o‘tishi va inson kapitali “yashil YaIM”ni qo‘llab‑quvvatlashda 
asosiy omillar sifatida qayd etilgan. [10] Shuningdek, Iqtisodiy hamkorlik va taraqqiyot tashkiloti davlatlarining 
atrof‑muhit soliqlari va qayta tiklanadigan energiyaga o‘tishi “yashil o‘sish”ga ijobiy ta’sir ko‘rsatgani ham 
tasdiqlangan. Bu esa rivojlangan mamlakatlarda yashil iqtisodiyot siyosatlari orqali iqtisodiy va ekologik 
ustuvorliklarni birlashtirish imkoniyatlarini ochib beradi. [11]

Xorijiy adabiyotlarda jurnal maqolalari shuni ko‘rsatadiki, yashil iqtisodiyot tushunchasi nafaqat iqtisodiy 
o‘sish balki ijtimoiy resurs samaradorligini oshirish nuqtai nazaridan ham o‘rganilmoqda. Bu tadqiqotlar 
rivojlangan iqtisodiyotlarda “yashil” strategiyalarni joriy etish orqali atrof‑muhitga bo‘lgan bosimni kamaytirish 
hamda ijtimoiy siyosatni barqaror shakllantirish qanday amalga oshirilishini misol tariqasida ko‘rsatadi. [12]

MDH mamlakatlarida ham yashil iqtisodiyotga o‘tish mavzusiga oid tadqiqotlar intensiv rivojlanmoqda. 
Mahalliy olimlardan Y.Mahmudova o’z maqolasida mintaqaviy ilmiy izlanishlar, “yashil iqtisodiyot” modelining 
joriy etilishi, energiya samaradorligi, tashqi tajribalarni o‘rganish orqali milliy siyosatni takomillashtirish bo‘yicha 
aniq yechimlarga erishish mumkinligini ta’kidlagan. [13] Bu izlanishlar shuni ko‘rsatadiki, MDH davlatlari uchun 
ham qayta tiklanadigan energiya, ekologik siyosatni integratsiyalash orqali iqtisodiy barqaror o‘sishga erishish 
mumkin.

Boshqa mahalliy olimlar ham O‘zbekiston sharoitida yashil iqtisodiyotga o‘tishning mohiyati, prinsip va 
imkoniyatlarini chuqur o‘rganib, milliy darajada strategik yo‘nalishlarni aniqlab berdi. S.Xamrakulova resurs 
samaradorligi, ekologik innovatsiyalarni tatbiq etish va atrof‑muhitni asrash mexanizmlarini tahlil qilgan bo‘lsa, 
S.Hamraeva yashil infratuzilma va iqtisodiyotning integratsiyasini rivojlantirishning istiqbollarini ko‘rsatadi. Bu 

tadqiqotlar O‘zbekistonning istiqbolli yashil iqtisodiy siyosati va barqaror taraqqiyoti uchun asos bo‘lib xizmat 
qiladi. [14] 

Umuman olganda, adabiyotlar tahlili shuni ko‘rsatadiki, yashil iqtisodiyotga o‘tish bo‘yicha global va 
mintaqaviy tajribalar nafaqat ekologik barqarorlikni ta’minlash, balki iqtisodiy o‘sish, innovatsiyalar va ijtimoiy 
farovonlikni oshirishda muhim ahamiyatga ega. Ushbu yondashuvlar O‘zbekiston sharoitida ham amaliy siyosat 
va strategiyalarni shakllantirish uchun mustahkam ilmiy asos bo‘lib xizmat qiladi.

T A D Q I Q O T  M E T O D O L O G I YA S I
Tadqiqotning asosiy maqsadi rivojlangan mamlakatlarning yashil iqtisodiyotga o‘tish bo‘yicha tajribasini 

tizimli taqqoslash va case study usulida tahlil qilish, shuningdek, ushbu tajribalarni global kontekstda o‘rganish 
orqali O‘zbekiston sharoitida qo‘llash imkoniyatlarini aniqlashdan iborat. Tadqiqot metodologiyasi asosan 
nazariy va tahliliy yondashuvlarga asoslangan bo‘lib, ma’lumotlarni chuqur tahlil qilish, rivojlangan mamlakatlar 
tajribalarini tizimli taqqoslash va “case study” tahlilni o‘z ichiga oladi. Ilmiy asosni mustahkamlash uchun 
Scopus, Web of Science va Google Scholar kabi xalqaro ma’lumotlar bazalaridagi ilmiy adabiyotlar, jahon 
va MDH mamlakatlarining yashil iqtisodiyotga o‘tish bo‘yicha strategiyalari va barqarorlik hisobotlari tahlil 
qilindi. Global va mintaqaviy yashil iqtisodiyot amaliyotlari taqqoslab, ularning O‘zbekiston kontekstida qo‘llash 
imkoniyatlari baholandi. O‘rganilgan materiallar asosida rivojlangan mamlakatlar tajribasini O‘zbekiston 
sharoitiga moslashtirish bo‘yicha amaliy tavsiyalar to‘plami va konseptual modeli ishlab chiqildi.

T A H L I L  V A  N A T I J A L A R
Tadqiqot natijalari shuni ko‘rsatadiki, O‘zbekiston yashil iqtisodiyotga o‘tish jarayonida bir qator strategik 

yo‘nalishlar bo‘yicha sezilarli progress qilmoqda. Milliy tadqiqotlarda qayd etilishicha, O‘zbekiston iqtisodiyotining 
barqaror rivojlanishida qayta tiklanadigan energiya manbalarini rivojlantirish, chiqindilarni boshqarish va 
ekologik innovatsiyalarni tatbiq etish kabi yo‘nalishlar ustuvor bo‘lib xizmat qilmoqda. [15] Bu yondashuvlar 
barqaror iqtisodiy o‘sish va iqlim o‘zgarishiga qarshi kurashish mexanizmlarini shakllantirishga xizmat qiladi. 
Ayniqsa, energiya strategiyasining uglerodsiz energetika tizimiga o‘tish yo‘l xaritalari milliy siyosatda yangi 
yo‘nalish sifatida belgilanganligini K.Nuraliyeva o’z maqolasida ta’kidlagan. [16] 

Rivojlangan mamlakatlar kontekstida esa yashil iqtisodiyotga o‘tish tajribasi iqtisodiy, siyosiy va 
institutsional mexanizmlarning uyg‘unlashuvi orqali amalga oshirilib kelmoqda. Xalqaro ilmiy tadqiqotlar shuni 
ko‘rsatadiki, energiya tizimini qayta tiklanadigan manbalarga o‘tkazish, barqaror siyosatlarni ishlab chiqish 
va ilg‘or texnologiyalarni joriy etish orqali yashil iqtisodiyot mintaqaviy va milliy darajada barqaror o‘sishni 
qo‘llab‑quvvatlaydi. Masalan, Paris kelishuvi va institutsional sifatning o‘zaro ta’siri tahlil qilingan tadqiqotlarda 
mamlakatlarning ekologik siyosatlari va boshqaruv sifati qayta tiklanadigan energiya iste’molini sezilarli darajada 
oshirishini ko’rishimiz mumkin, bu esa iqlim maqsadlariga erishishda muhim omil bo‘lib xizmat qiladi. [17] 

Rivojlangan mamlakatlar tajribasidan olingan boshqa ilmiy natijalar ham shuni ko’rish mumkinki, barqaror 
energiya transformatsiyasi orqali ekologik samaradorlik va iqtisodiy barqarorlik o‘rtasida mustahkam bog‘liqlik 
mavjud. Ularning holatlari energiya siyosatidagi innovatsiyalar, moliyaviy mexanizmlar va xalqaro hamkorlik 
orqali qo‘llab‑quvvatlanmoqda, bu esa global yashil iqtisodiyotga o‘tish yo‘lini tezlashtiradi. [18]

Shuningdek, ilmiy tahlillar natijasida aniqlangan asosiy trend shundan iboratki, qayta tiklanadigan energiya 
manbalariga keng ko‘lamda o‘tish, iqtisodiy o‘sish va iqlim maqsadlarini uyg‘unlashtiruvchi strategiyalar 
global miqyosda muvaffaqiyatli bo‘lgan davraga misol bo‘lib xizmat qiladi. Bu jarayonda innovatsiyalar, toza 
texnologiyalar va institutsional sifat o‘zaro integratsiyalashgan holda tizimli transformatsiyani amalga oshiradi.

Natijalardan shuni bilish mumkinki, O‘zbekiston ham rivojlangan mamlakatlar tajribasini o‘rganib, energiya 
samaradorligini oshirish, qayta tiklanadigan energiya texnologiyalarini joriy etish va ekologik siyosatni 
kuchaytirish orqali yashil iqtisodiyotga o‘tish jarayonini yanada samarali amalga oshirishi mumkin. Shu bilan 
birga, kuchli institutsional va innovatsion infratuzilma yaratish, moliyaviy motivatsiyani kuchaytirish hamda 
xalqaro hamkorlikni kengaytirish orqali bu yo‘nalishda o‘z natijalarini yaxshilash imkoniga ega.

X U L O S A  V A  T A V S I YA L A R
Mazkur tadqiqot natijalari shuni ko‘rsatadiki, rivojlangan mamlakatlarning yashil iqtisodiyotga o‘tish 

tajribasi O‘zbekiston sharoitida qo‘llanilishi mumkin bo‘lgan samarali strategik yo‘nalishlarni aniqlashda muhim 
ahamiyatga ega. Tadqiqot davomida amalga oshirilgan tizimli taqqoslash va case study tahlillari shuni ko‘rsatdiki, 
energiya tizimini qayta tiklanadigan manbalarga o‘tkazish, ekologik siyosatni kuchaytirish, institutsional sifatni 
yaxshilash va innovatsion texnologiyalarni joriy etish global miqyosda yashil iqtisodiyotning muvaffaqiyatli 
rivojlanishining asosiy omillari hisoblanadi. Shu bilan birga, ushbu yondashuvlar iqtisodiy barqarorlikni oshirish, 
tabiiy resurslardan samarali foydalanish va ijtimoiy farovonlikni mustahkamlashga xizmat qiladi.

O‘zbekistonda yashil iqtisodiyotga o‘tish jarayoni hozirgi vaqtda dastlabki bosqichda bo‘lishiga 
qaramay, energiya samaradorligini oshirish, chiqindilarni kamaytirish va ekologik innovatsiyalarni tatbiq etish 
yo‘nalishlarida sezilarli salohiyat mavjudligi aniqlangan. Shu bilan birga, milliy siyosatning samaradorligini 
oshirish va rivojlangan mamlakatlar tajribasidan maksimal foyda olish uchun institutsional mexanizmlar, 
monitoring tizimlari va moliyaviy rag‘batlarni yanada kuchaytirish zarurati mavjud.

Tadqiqot ilmiy yangilik sifatida O‘zbekiston sharoitida yashil iqtisodiyotga o‘tishni amalga oshirish uchun 
integrativ konseptual modelni taklif qiladi. Ushbu model energiya transformatsiyasini, ya’ni qayta tiklanadigan 
energiya manbalarini kengaytirish va uglerodsiz energiya tizimiga o‘tishni; innovatsion infratuzilmani, ya’ni 
ekologik startaplar, ilmiy-texnologik loyihalar va yashil texnologiyalarni rivojlantirishni; monitoring va shaffof 
hisobot tizimini, ya’ni energiya, chiqindilar va emissiyalarni real vaqt rejimida kuzatish orqali samaradorlikni 
oshirishni; shuningdek, moliyaviy va siyosiy rag‘batlarni, ya’ni yashil investitsiyalarni jalb qilish, ekologik soliqlar 
va subsidiyalar orqali yashil iqtisodiyotni qo‘llab-quvvatlashni o‘z ichiga oladi.

Kelgusida tadqiqotlar ushbu modelni O‘zbekiston sharoitida amaliyotga tatbiq etish samaradorligini, uning 
iqtisodiy natijalar va ijtimoiy ta’sirini aniqlashga qaratilishi mumkin. Shu bilan birga, milliy va xalqaro tajribalarni 
birlashtirish orqali barqaror yashil iqtisodiy strategiyalarni shakllantirish O‘zbekiston uchun uzoq muddatli 
iqtisodiy rivojlanish va ekologik barqarorlikni bir vaqtning o‘zida ta’minlash imkoniyatini yaratadi.

